
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ո ւ մ է.

2012թ. երկրորդ կիսամյակում «Ստանդարտների ազգային ինստիտուտ»   ՓԲԸ-ի կողմից իրականացված մարդասիրական օգնության կարգով Հայաստանի Հանրապետություն ներմուծված արտադրանքի համապատասխանության պարտադիր հավաստման աշխատանքները ֆինանսավորելու նպատակով Հայաստանի  Հանրապետության էկոնոմիկայի նախարարությանը 2013 թվականի երրորդ եռամսյակում հատկացնել 381300 դրամ Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի  տնտեսագիտական  դասակարգման «Սուբսիդիաներ ոչ ֆինանսական պետական կազմակերպություններին»  հոդվածով):

Հ Ի Մ Ն Ա Վ Ո Ր ՈՒ Մ
	Ընթացիկ իրավիճակը և իրավական ակտի ընդունման անհրաժեշտությունը


	  Սույն որոշման նախագիծը մշակվել է` հիմք ընդունելով (կամ օգտվելով) «Բյուջետային համակարգի մասին» ՀՀ օրենքը, «Իրավական ակտերի մասին» ՀՀ օրենքը, Հայաստանի Հանրապետության կառավարության բարեգործական ծրագրերի համակարգման հանձնաժողովի համապատասխան որոշումները:

	Առաջարկվող կարգավորման բնույթը

	Մարդասիրական օգնության նպատակով արտադրանքի ներմուծմամբ զբաղվում են  հիմնականում հասարակական կամ բարեգործական կազմակերպությունները, որոնք  արտադրանքի ներմուծման վերաբերյալ դիմում են ներկայացնում Հայաստանի Հանրապետության կառավարության բարեգործական ծրագրերի համակարգման  հանձնաժողովին, որն էլ համապատասխան գրությամբ  ՀՀ  մաքսային  պետական  կոմիտեին  և ՀՀ  էկոնոմիկայի նախարարությանը տեղեկացնում է տվյալ կազմակերպության կողմից  մարդասիրական օգնության նպատակով  արտադրանքի  ներմուծման վերաբերյալ:

        Մարդասիրական օգնության նպատակով արտադրանք ներմուծող  կազմակերպությունները, որպես  այդ  արտադրանքի  սեփականատերեր,  հանդիսանում են արտադրանքի  համապատասխանության հավաստման հայտատուներ և ըստ                              ՀՀ կառավարության բարեգործական ծրագրերի համակարգման հանձնաժողովի  համապատասխան գրության, ներմուծված արտադրանքի համապատասխանության  հավաստման նպատակով հայտ են ներկայացնում իրենց կողմից ընտրված, ներկրված  արտադրանքի  հավատարմագրման  ոլորտ  ունեցող  համապատասխան   սերտիֆիկացման  մարմիններին: Սերտիֆիկացման մարմինները համապատասխանության պարտադիր  հավաստման աշխատանքները կատարում են ՀՀ ֆինանսների և էկոնոմիկայի նախարարի  20.03.2001թ.  N  91 հրամանով սահմանված կարգով հաշվարկված միասնական գներով:  Համապատասխանության պարտադիր հավաստման աշխատանքները կատարելուց հետո սերտիֆիկացման մարմինների կողմից կազմված հաշիվ-ապրանքագրերով որոշվում է աշխատանքի արժեքը, որը ֆինանսավորվում է ՀՀ կառավարության պահուստային ֆոնդի հաշվին:
Մարդասիրական օգնության նպատակով արտադրանք ներմուծած  կազմակերպությունների կողմից 2012թ. ընթացքում այդ արտադրանքի  համապատասխանության պարտադիր հավաստման աշխատանքներն իրականացրել է  որպես սերտիֆիկացման մարմին հավատարմագրված «Ստանդարտների ազգային  ինստիտուտ» փակ բաժնետիրական ընկերությունը, որի բաժնետոմսերը 100 տոկոսով  պատկանում  են  պետությանը: 

Էլեկտրական սարքավորումների, քիմիական արտադրանքների, բժշկական պարագաների, անձնական հիգիենայի առարկաների պարտադիր հավաստման աշխատանքներ  Երևան քաղաքում իրականացնում է «Ստանդարտների ազգային ինստիտուտ»  փակ  բաժնետիրական ընկերության Երևանի լաբորատորիանները, իսկ Գյումրիում` «Ստանդարտների ազգային ինստիտուտ» ՓԲԸ-ի տարածքային բաժնի  լաբորատորիան : 

        Նշված  աշխատանքների  կատարումը  «Գնումների  մասին» ՀՀ օրենքի  շրջանակներում չի կարող իրականացվել,  քանի  որ  դրանց կատարման համար  ֆինանսական միջոցներ  տարեկան  բյուջեներով  չեն  նախատեսվում գումարի  չափի  անորոշ  լինելու  պատճառով, ներմուծվող  արտադրանքի  բազմազանության   և  դրանց  քանակի  ու  ներմուծման ժամանակի անորոշությամբ  պայմանավորված   հնարավոր  չէ  ամբողջությամբ և հստակ նկարագրել յուրաքանչյուր աշխատանքի տեխնիկական  հատկանիշները և վճարման  պայմանները:

	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	        «Ստանդարտների ազգային ինստիտուտ» ՓԲԸ

	Ակնկալվող արդյունքը

	     Մարդասիրական օգնության նպատակով ներմուծված արտադրանքի համապատասխանության պարտադիր հավաստման աշխատանքների բնականոն ֆինանսավորման ապահովում:


ՏԵՂԵԿԱՆՔ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:














